ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
N -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ  ՀՈՒՆԻՍԻ 28-Ի N 785-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը, «Լիցենզավորման մասին» Հայաստանի Հանրապետության օրենքի 10-րդ հոդվածի 3-րդ մասը, 23.1-րդ, 26-րդ, 26.1-րդ և 29-րդ հոդվածները` Հայաuտանի Հանրապետության կառավարությունը որոշում է.

1. Հայաստանի Հանրապետության կառավարության 2012 թվականի հունիսի 28-ի «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման լիցենզավորման կարգը հաստատելու մասին» N 785-Ն որոշման (այսուհետ` Որոշում)`
1)  2-րդ կետից հանել «, ինչպես նաև «ակցիզային պահեստ» ռեժիմի պայմանների» բառերը:
2. Որոշման 1-ին կետով հաստատված հավելված 1-ի`
1) 7-րդ կետում`

ա. «30 օրվա» բառերը փոխարինել «23 աշխատանքային օրվա» բառերով:

բ. լրացնել հետևյալ բովանդակությամբ նոր` 7.1 կետ` 

«7.1 Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման գործունեության լիցենզիայի կամ դրա կրկնօրինակի տրման, լիցենզիայի վերաձևակերպման, լիցենզիաների գրանցամատյանից այլ անձանց տեղեկություններ տրամադրելու, ինչպես նաև այլ վայրում ևս լիցենզավորման ենթակա նույն գործունեությամբ զբաղվելու համար գանձվում է պետական տուրք` «Լիցենզավորման մասին» Հայաստանի Հանրապետության օրենքով սահմանված կարգով և «Պետական տուրքի մասին» Հայաստանի Հանրապետության օրենքով սահմանված չափով:»:  

2) 8-րդ կետի 2-րդ ենթակետը ուժը կորցրած  ճանաչել:

3) 9-րդ կետի`
ա. 1-ին ենթակետում «պետական գրանցման» բառերից հետո լրացնել «կամ պետական հաշվառման համարը» բառերը:

բ. 2-րդ և 4-րդ  ենթակետերը ուժը կորցրած ճանաչել:

4) 12-րդ կետը շարադրել հետևյալ խմբագրությամբ.

«12. Լիցենզիա ստանալու հայտում կամ կից փաստաթղթերում ոչ էական թերությունների (վրիպակների, ոչ իրավաբանական անճշտությունների, թվաբանական սխալների և նման այլ բացթողումների) առկայության, ինչպես նաև փաստաթղթերը թերի լինելու դեպքում լիցենզավորող մարմինը դրանք հայտնաբերելու պահից 2 աշխատանքային օրվա ընթացքում առաջարկում է հայտատուին 5 աշխատանքային օրվա ընթացքում վերացնել թերությունները, կամ ինքն է շտկում դրանք՝ նախապես հայտատուին իրազեկով դրա մասին։»:

5) 14-րդ կետում `

ա. «30 օրվա» բառերը փոխարինել «23 աշխատանքային օրվա» բառերով:

բ. 14-րդ կետի 1-ին ենթակետը շարադրել հետևյալ բովանդակությամբ`

«1) Լիցենզավորող մարմնի կողմից սույն կարգի 12-րդ կետով սահմանված հիմքերով նախազգուշացումը պատշաճ ձևով ուղարկվելու օրվան հաջորդող 5 աշխատանքային օրվա ընթացքում հայտատուն չի վերացնում հայտում կամ կից փաստաթղթերում առկա ոչ էական թերությունները կամ չի ներկայացնում անհրաժեշտ փաստաթղթեր կամ նյութեր:»:

6) 15-րդ կետից հետո լրացնել նոր 15.1, 15.2 և 15.3 կետեր` հետևյալ բովանդակությամբ.

«15.1. «Լիցենզավորման մասին» Հայաստանի Հանրապետության օրենքի 29-րդ հոդվածում նշված հիմքերի բացակայության դեպքում` սույն կարգով սահմանված բոլոր փաստաթղթերը լիցենզավորող մարմին մուտքագրվելու օրվանից ոչ ուշ, քան 23 աշխատանքային օրվա ընթացքում` լիցենզավորող մարմինը հայտատուին տրամադրում է լիցենզիա, եթե օրենքով սահմանված դեպքում պետական տուրքի վճարման հետ կապված լիցենզավորման ժամկետի երկարաձգման անհրաժեշտություն չի առաջացել:

15.2. Լիցենզավորող մարմինը «Լիցենզավորման մասին» Հայաստանի Հանրապետության օրենքի 23.1-րդ հոդվածի 1-ին մասով սահմանված կարգով ու ժամկետում հայտատուին տեղեկացնում է լիցենզիա տալու որոշման ընդունման վերաբերյալ և օրենքով սահմանված կարգով և չափով պետական տուրքը չվճարելու դեպքում նախատեսված հետևանքների մասին: Լիցենզիան և դրա վերաբերյալ համապատասխան որոշումը լիցենզավորված անձին պատշաճ ձևով հանձնում կամ ուղարկում է ոչ շուտ, քան լիցենզավորված անձի կողմից օրենքով սահմանված պետական տուրքը սահմանված կարգով վճարելուց հետո:

15.3. Եթե օրենքով սահմանված ժամկետում լիցենզիա ստանալու հայտը չի մերժվում և հայտատուն օրենքով սահմանված կարգով և չափով վճարել է պետական տուրքը, որի մասին լիցենզավորող մարմինը տեղեկանում է հայտատուից կամ հավաստիանում է գանձապետական առցանց կառավարման համակարգի կամ պետական վճարումների էլեկտրոնային համակարգի միջոցով, ապա հայտատուն համարվում է լիցենզավորված սույն մասում նշված ժամկետին հաջորդող 5-րդ աշխատանքային օրը և այդ օրվանից իրավունք ունի զբաղվելու տվյալ լիցենզավորման ենթակա գործունեության տեսակով, իսկ լիցենզավորող մարմինը պարտավոր է սույն մասում նշված ժամկետին հաջորդող 5 աշխատանքային օրվա ընթացքում հայտատուին տրամադրել լիցենզիա:»: 

7) Հավելված 2-ով սահմանված Հայտի` Հայտատու տողում «հեռախոսահամարը» բառերից հետո լրացնել «էլեկտրոնային հասցեն» բառերով, իսկ 2-րդ, 3-րդ և 4-րդ կետերը ուժը կորցրած ճանաչել:

8) Հավելված 3-ում «Տրված է» տողից առաջ լրացնել նոր տող` հետևյալ բովանդակությամբ. «Գործունեության իրականացման վայրը -----------------»:

3. Uույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ    

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ  ՀՈՒՆԻՍԻ 28-Ի N 785-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Նշված որոշման փոփոխությունը պայմանավորված է ՀՀ  վարչապետի  2013թ.հոկտեմբերի 28-ի N975-Ա որոշմամբ հաստատված «Էլեկտրոնային հաղորդակցության մասին» Հայաստանի Հանրապե¬տության օրենքում փոփոխություններ և լրացումներ կատարելու մասին» Հայաստանի Հանրապետության 2013 թվականի ապրիլի 29-ի ՀՕ-47-Ն, «Լիցենզավորման մասին» Հայաստանի Հանրապետության օրենքում փոփոխություններ և լրացում¬ներ կատարելու մասին» Հայաստանի Հանրապետության 2013 թվականի ապրիլի 29-ի ՀՕ-48-Ն, «Պետական տուրքի մասին» Հայաստանի Հանրապետության օրենքում լրացումներ և փոփոխություններ կատարելու մասին»  Հայաստանի Հանրապետության 2013 թվականի ապրիլի 28-ի ՀՕ-49-Ն, օրենքների կիրարկումն ապահովող միջոցառումների ցանկի 20-րդ կետի անհրաժեշտությամբ:

2. Ընթացիկ իրավիճակը և խնդիրները

Օրենսդրական պահանջների փոփոխության արդյունքում այլ իրավական ակտերը համապատասխանեցնելու պահանջով:  

3. Տվյալ բնագավառում իրականացվող քաղաքականությունը

Օրենսդրական բարեփոխումներ` օրենսդրական հակասությունների կարգավորում:

4. Կարգավորման նպատակը և բնույթը

Կարգավորման բնույթը` օրենսդրական, նպատակը տնտեսավարող սուբյեկտների իրավունքների պաշտպանություն:

5. Նախագծի մշակման գործընթացում ներգրավված ինստիտուտները և անձիք

Օրենսդրաությամբ սահմանված կարգով պետական կառավարման շահագրգիռ մարմիններ:

6. Ակնկալվող արդյունքը

Տնտեսավարող սուբյեկտների պատասխանատվության շրջանակի նվազում:

7. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                      ՎԱՀՐԱՄ ԱՎԱՆԵՍՅԱՆ

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ  ՀՈՒՆԻՍԻ 28-Ի N 785-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1.
Այլ իրավական ակտերում փոփոխությունների և/կամ լրացումների անհրաժեշտությունը. 

Չկա
2.
Միջազգային պայմանագրերով ստանձնած պարտավորությունների հետ համապատասխանությունը. 

Համապատասխանում է
3.
Այլ տեղեկություններ (եթե այդպիսիք առկա են)

Առկա չեն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                        ՎԱՀՐԱՄ ԱՎԱՆԵՍՅԱՆ
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ  ՀՈՒՆԻՍԻ 28-Ի N 785-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (n-րդ) տարի 
	Հաջորդող 3 տարիները 

	
	
	n +1 
	n +2 
	n +3 

	
	Ըստ n - րդ տարվա պետական բյուջեի  

	փոխու-թյունը n - րդ տարվա պետա-կան բյուջեի  համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	
	
	
	
	

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	
	
	
	
	

	2.1. պետական բյուջեի ծախսեր
	
	
	
	
	

	 2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	

	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄ ԿԱՄ ՆՎԱԶԵՑՈՒՄ ՉԻ ԱՌԱՋԱՆԱ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                    







ՎԱՀՐԱՄ ԱՎԱՆԵՍՅԱՆ
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ  ՀՈՒՆԻՍԻ 28-Ի N 785-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ արդարադատության նախարարություն

01/7785-13 առ 2013-12-23
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը: 
2.Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 

 3. Նախագծում իրավական այլ ակտերի նորմերի անհարկի կրկնություններ առկա չեն:                         

 4.Իրավական ակտում համապատասխան լրացումներ և փոփոխություններ կատարելու անհրաժեշտությունն առկա է:
 

5.   Նախագծում անհրաժեշտ բոլոր հարցերը կարգավորված են: 

6.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները մասամբ պահպանված չեն: Այսպես՝
1)  նախագծում հերթական համարից հետո անհրաժեշտ է նշել «Ն» տառը` նկատի ունենալով որոշման նորմատիվ բնույթը և համապատասխանեցնելով «Իրավական ակտերի մասին» ՀՀ օրենքի 38-րդ հոդվածի պահանջներին:  

2)   նախագծի 2-րդ կետի 1-ին ենթակետի «բ.» պարբերությունում «օրենքներով» բառն անհրաժեշտ է փոխարինել «օրենքով» բառով` նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:

3)  նախագծի 2-րդ կետի 3-րդ ենթակետի «ա.» պարբերությունում «ավելացնել» բառն անհրաժեշտ է փոխարինել «լրացնել» բառով` նկատի ունենալով «Իրավական ակտերի մասին» ՀՀ օրենքի 70-րդ հոդվածի պահանջները:

4) նախագծի 2-րդ կետի 4-րդ ենթակետում և 5-րդ ենթակետի «բ.» պարբերությունում «բովանդակությամբ» բառն անհրաժեշտ է փոխարինել «խմբագրությամբ» բառով` նկատի ունենալով «Իրավական ակտերի մասին» ՀՀ օրենքի 70-րդ հոդվածի պահանջները:

5)   նախագծի 3-րդ կետում «հրապարակման պահին հաջորդող 10-րդ օրը» բառերն անհրաժեշտ է փոխարինել «հրապարակման օրվան հաջորդող տասներորդ օրը» բառերով` նկատի ունենալով «Իրավական ակտերի մասին» ՀՀ օրենքի 46-րդ հոդվածի պահանջները:

 8.     Նախագիծն անհրաժեշտ է համաձայնեցնել ՀՀ ֆինանսների նախարարության հետ:

9.    Նախագիծն անհրաժեշտ է համապատասխանեցնել սույն եզրակացության 7-րդ և 8-րդ կետերին: 
	Ընդունված է
Ընդունված է
Ընդունված է
Ընդունված է
Ընդունված է
Չի ընդուվել
	նախագծում հերթական համարից հետո  նշված է «Ն» տառը
նախագծի 2-րդ կետի 1-ին ենթակետի «բ.» պարբերությունում «օրենքներով» բառն փոխարինվել է «օրենքով» բառով
նախագծի 2-րդ կետի 3-րդ ենթակետի «ա.» պարբերությունում «ավելացնել» բառն փոխարինվել է «լրացնել» բառով
նախագծի 2-րդ կետի 4-րդ ենթակետում և 5-րդ ենթակետի «բ.» պարբերությունում «բովանդակությամբ» բառն փոխարինվել է «խմբագրությամբ» բառով
նախագծի 3-րդ կետում «հրապարակման պահին հաջորդող 10-րդ օրը» բառերն 
փոխարինվել է «հրապարակման օրվան հաջորդող տասներորդ օրը» բառերով

Նախագիծը ՀՀ էկոնոմիկայի նախարարության 07/14.1/7085-13 2013-11-04 գրությամբ ներրկայացված է ՀՀ ֆինանսների նախարարությանը, 

	2.
	ՀՀ կառավարությանն առընթեր պետական եկամուտների կոմիտե

N 01/3-4/15013-13  առ 2013-12-02
	Ձեր 25.11.2013թ. N07/14.1/7085-13 գրությամբ ներկայացված  «Հայաստանի Հանրապետության կառավարության 2012 թվականի  հունիսի 28-ի N 785-ն որոշման մեջ լրացումներ և փոփոխություններ կատարելու մասին»  Հայաստանի Հանրապետության կառավարության որոշման նախագծի վերաբերյալ առաջարկություններ չկան:
	
	

	3.
	ՀՀ ֆինանսների նախարարություն

1/12.4Ա/18702-13 առ 2013-12-05
	Ուսումնասիրելով Ձեր 25.11.2013թ. N 07/14.1/7085-13 գրությամբ՝ ի կատարումն ՀՀ վարչապետի 2013թ. հոկտեմբերի 28-ի N975-Ա որոշման 20-րդ կետի, ներկայացված «Հայաստանի Հանրապետության կառավարության 2012 թվականի  հունիսի 28-ի «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 2208 ծածկագրին դասվող օղու ներմուծման լիցենզավորման կարգը հաստատելու մասին» N 785-ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծը, հայտնում ենք հետևյալը.

Անհրաժեշտ է Նախագծի 1-ին կետը համապատասխանեցնել Նախագծի վերնագրին և «2009 թվականի մարտի 5-ի» բառերը համապատասխանաբար փոխարինել «2012 թվականի հունիսի 28-ի» բառերով:
	Ընդունված է


	Նախագծում կատարված է համապատասխան փոփոխությունը




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  

ԷԿՈՆՈՄԻԿԱՅԻ ՆԱԽԱՐԱՐ







ՎԱՀՐԱՄ ԱՎԱՆԵՍՅԱՆ













